
				এই পাতাটির মুদ্রণ সংশোধন করা প্রয়োজন। 
ତ8 বেগম-মহল
হইলেন ;-দেখিলেন, তাহার সমস্ত যোদ্ধাগণই তথায় আসিয়া সমবেত হইয়াছে। তিনি তাহদের দেখিয়া বিস্মিত ও বিরক্ত হইয়া বলিলেন, “তোমরা প্ৰাসাদ অনুসন্ধান না করিয়া এখানে আসিয়াছ কেন ?”
তাহারা সকলে প্ৰায় সমস্বরে বলিয়া উঠিল, “শুনিলাম বুড়ী এইখানে বসিয়া আছে।”
রাজকুমার অতি বিরক্ত হইয়া বলিলেন, “কে তোমাদের বলিল ?” তাহারা বলিল, “একজন তরকারিওয়ালী। সে বলিল বুড়ী এই দরজায় বসিয়া আছে।”
অজিত সিংহ রঘুবীর সিংহের মুখের দিকে চাহিলেন ;-রঘুবীর সিংহ বলিলেন, “সে বালিকা কোন দিকে গিয়াছে ?”
“ওমরাওর দাসীকে তরকারি বেচিতে গিয়াছে।” অজিত সিংহ সবেগে বলিলেন, “এইখানে জনকয়েক পাহারায় থাকি ;-সে কখনও বাহির হইয়া যায় নাই।-সে যেখানে থাকুক, তাহাকে ধরিয়া আন চাই।”
রাজপুত যোদ্ধাগণ আবার চারিদিকে ছুটিল।-অজিত সিংহ ও রঘুবীর সিংহ প্রাসাদের দিকে, ফিরিলেন। মসজিদের নিকট আসিলে দেখিলেন, এক বৃদ্ধ মৌলবী মসজিদ হইতে বাহির হইয়া আসিলেন - বাহিরে এক সহিস একটী ক্ষুদ্র অশ্ব লইয়া দণ্ডায়মান ছিল ;-মৌলবী সেই অশ্বে আরোহণ করিলেন ;-তৎপরে রাজকুমারকে অভিবাদন করিয়া বলি লেন, “এই পথে আগ্ৰায় যাইতেছিলাম, তাঁহাই এই মসজিদে একটু নমাজ পাঠ করিয়া গেলাম ;-অনেকের ভাগ্যে এ সৌভাগ্য ঘটে না!"
রাজকুমার বলিলেন, “নিশ্চয়ই।” । “তাহা হইলে অনুমতি দিন বিদায় হই ।” . , বৃদ্ধ মৌলবী অশ্বগৃষ্ঠে ধীরে ধীরে সিংহদ্বারের দিকে প্ৰস্থান করিলেন, তাহার সহিস ইির্তাহার দ্রব্যাদি লইয়া তাহার অশ্বের পশ্চাৎ পশ্চাৎ চলিল।

